
Hwyliog

Yn tynnu coes a mwynhau chwarae gyda’i frodyr a’i chwiorydd e.e. esgus cadeirio, rhedeg ar ôl ei gilydd, gwneud wynebau. Fe yw’r un sy’n dod â hwyl a sbri i’r cartref.

‘Lle felly ydi’r Ysgwrn, os nad oes yna hwyliau ar Ellis, yna does dim hwyliau ar neb arall chwaith.’

Yn un o’i lythyron, roedd cartŵn i Anni ac Enid– ‘llun blêr o filwr bach fel dyn coesau matsis,
yn gwisgo menig a sanau mawr gwlân a diferion o chwys yn tasgu oddi arno.’ ‘Mae popeth gymaint gwell pan mae o adra.’
Mae ganddo ffrindiau ac mae’n mynd allan gyda nhw i’r dafarn weithiau.


Caredig ac annwyl

Mae e’n gwneud i bobl deimlo’n well. ‘Ellis ydi’r un i dawelu Mam bob tro.’

Mae e’n garedig iawn i Citi ac Ifor.

Doedd Ellis ddim eisiau lladd y ceiliog ar gyfer cinio Nadolig (ond mae YN gwneud hynny yn y diwedd).

Aeddfed a doeth

Mae ganddo berthynas dda gydag Anni ac mae’n siarad llawer gyda hi. Mae’n rhoi ei amser iddi ac mae’n ceisio bod yn bositif: “Paid â gadael i’r rhyfel yma dorri dy ysbryd di... rwyt ti’n ifanc
a dy fywyd o dy flaen di. Paid â gadael i’r hen dywyllwch yma dy fygu di – addo hynny i mi Anni.”


Creadigol a rhamantaidd

Mae’n mwynhau cyfansoddi barddoniaeth ar gyfer pobl.

Mae’n benderfynol o orffen yr awdl ar gyfer yr Eisteddfod Genedlaethol. Ei freuddwyd yw ennill y gadair. Ond mae’n digalonni weithiau ac yn ‘bygwth rhoi’r gorau iddi o hyd’.

Mae’n rhamantus gyda Jini – yn ysgrifennu penillion iddi ac yn rhoi blodau (briallu) iddi. Mae e mewn
cariad.

Mae’n gweld prydferthwch mewn pethau hyll e.e. yn dweud mewn llythyr ei fod ‘wedi gweld hen ddarn o shell wedi’i droi’n botyn i ddal blodau yng ngardd rhywun’.

Anhrefnus a breuddwydiol

Mae ei farddoniaeth ar ddarnau o bapur ar hyd y lle, ac mae Maggie’n gorfod ei helpu i gadw trefn arnynt.

‘Ei feddwl o sydd yn bell, meddai Mam... ‘

Ar y fferm dydy e ddim yn cofio cau gatiau ar ei ôl ac mae’n aml yn codi’n hwyr ar ôl bod yn barddoni drwy’r nos – ‘Bob ac Ifan sy’n gorfod codi i fynd i borthi’r anifeiliaid, tra bydd Ellis yn ei wely.’

Difrifol / Yn poeni am bethau

Roedd e’n poeni am fynd i’r fyddin a chyn mynd roedd e’n dawelach. Mae Anni’n dweud bod yr ‘hen Ellis hwyliog’ wedi mynd. Roedd e’n ceisio gwenu ‘ond doedd y wên ddim yn cyrraedd ei lygaid’.

Rhyfedd, fydd Ellis byth yn tynnu’n groes fel arfer, ond roedd o fel ‘tai o wedi cynhyrfu efo’r papurau yna. Mae’n rhaid eu bod nhw’n bwysig.’

Mae’n enlistio yn y fyddin am ei fod e’n gwybod bod yn rhaid iddo fe neu Bob fynd.

